
Seduta tal-5 ta' Marzu, 2013

Citazzjoni Numru. 106/2007

CHIANTI STORM LIMITED (C — 23401)

VS

VALLEY PROPERTIES LIMITED (C — 19429)

[I-Qorti:

Rat ir-Rikors Mahluf imressaq fit-30 ta’ Jannar, 2007, li bih
u ghar-ragunijiet hemm imsemmija, |-kumpannija attri¢i
talbet Ii din il-Qorti (a) ssib li I-kundizzjonijiet li kienu saru
fatt ta’ konvenju maghmul bejnha u I-kumpannija mharrka
fit-23 ta’ Di¢embru, 2003, ghax-xiri-u-bejgh ta’ bi¢ca art li
tinsab fil-Mensija, limiti ta’ San Gwann, ma jistghux aktar
isehhu; (b) ssib li I-kumpannija mharrka tilfet kull jedd li
tadotta metodi ohrajn ghat-trasferiment lilha tal-imsemmija

art; (¢) issib li, minhabba dak li sehh, [-imsemmi konvenju
ma bagax jghodd aktar; (d) tgieghed lill-partijiet fil-qaghda
li kienu gabel dahlu ghall-imsemmi konvenju; u (e) taghti
kull direttiva ohra li jidhrilha xierqa. Talbet ukoll I-ispejjez
u l-imghax u irrizervat il-jedd ta’ kull azzjoni lilha moghtija
fil-ligi;

Rat id-degriet taghha tal-1 ta’ Frar, 2007, li bih ordnat in-
notifika lill-kumpannija mharrka u tat direttivi lill-
kumpannija attrici dwar it-tressig tal-provi min-naha
taghha;

Rat it-Twegiba Mahlufa mressqa mill-kumpannija mharrka
fit-22 ta’ Frar, 2007, li biha lagghet ghall-azzjoni attri¢i billi,
b’mod preliminari, qalet li I|-azzjoni attrici saret qabel
waqtha, u dan ghaliex l|-awtorita’” kompetenti ghadha
gieghda tistharreg it-talba ghall-hrug tal-permessi relativi
ghall-izvilupp u ghalhekk ma jistax jinghad li I-kundizzjoni
li tantha sar I-att tal-konvenju waqghet; ukoll li I-azzjoni
attri¢i ma tiswiex minhabba li hemm nuqqas ta’ rabta bejn
il-kawzali tar-Rikors Manluf u t-talbiet fih. Fil-mertu,
lagghet billi qalet li meta s-siwi ta’ konvenju jintrabat ma’
kundizzjoni maghmula favur ix-xerrej, ma jistax il-bejjiegh
jingeda unilateralment mill-imsemmija kundizzjoni biex
jattakka s-siwi tal-istess konvenju. Ziedet tghid li l-attri¢i
tibni l-azzjoni taghha fuq tifsira hazina ta’ wahda mill-
kundizzjonijiet. Minbarra dan, meta konvenju jkun
maghmul taht kundizzjonijiet, I-istess m’ghandhomx
jitgiesu li nagsu hlief jekk ikun cert li I-kundizzjonijiet ma
jistghux isehhu aktar, sa liema waqt il-konvenju jitgies li
jkun ghadu jiswa, b’harsien tal-princ¢ipju li ftehim maghmul
skond il-ligi ghandu s-sahha ta’ ligi bejn dawk li dahlu
ghalih. Kull stharrig li jsir dwar is-siwi tal-konvenju ghandu
jsir b’riferenza ghall-waqt li fih il-partijiet resqu biex
jiffirmawh. Hija tichad li b’xi mod nagset minn xi rabta li
dahlet ghaliha fl-imsemmi konvenju u tichad |li |-
kumpannija attrici qatt talbitha taghmel tajjeb ghal xi
kumpens minhabba hlas ta’ taxxa zejda;

Rat id-degriet taghha tas-7 ta’ Mejju, 2007, li bih hatret lill-
Avukat Maria Dolores Gauci bhala Assistent Gudizzjarju

biex tisma’ I-provi tal-partijiet waqt I-istadju ta’ pro¢edura
ta’ smigh gabel il-process (pre-trial);

Rat ix-xhieda mressga quddiem |-Assistent Gudizzjarju;

Rat in-Nota ta’ Sottomissjonijiet imressqa mill-kumpannija
attri¢i fit-2 ta’ Settembru, 2009";

Rat in-Nota ta’ Sottomissjonijiet imressqa mill-kumpannija
mharrka fit-30 ta’ Settembru, 20092, bi twegiba ghal dik
tal-kumpannija attrici;

Semghet it-trattazzjoni ulterjuri tal-avukati tal-partijiet;

Rat id-degriet taghha tal-14 ta’ Frar, 2013, li bih u wara
talba maghmula mill-kumpannija mharrka b’rikors taghha
tat-28 ta’ Novembru, 2012, halliet il-kawza ghal lum ghall-
ghoti tas-sentenza;

Rat |-atti kollha tal-kawza;

Ikkunsidrat:

[lli din hija azzjoni minn parti li dehret fug konvenju biex
tikseb dikjarazzjoni li l-istess konvenju m’ghadux fis-sehh
minhabba li xi kundizzjonijiet li I-konvenju sar tahthom ma
jistghux isehhu. Il-kumpannija attri¢i (minn issa | quddiem
imsejha “CSL”) kienet dahlet fugq konvenju mal-
kumpannija mharrka (minn issa ’l quddiem imsejha “VPL”)
li bih din kellha tikseb minghand CSL bi¢¢a art ghall-
izvilupp. CSL tghid li whud mill-kundizzjonijiet i ddahhlu
fil-tkonvenju ma jistghux aktar jintlahqu minhabba bidliet |i
sehhew matul iz-zmien li I-konvenju kien fis-sehh wara I-
iffirmar tieghu — hija ssemmi bdil fil-Pjan ta’ Zvilupp Lokali
u fil-ligijiet fiskali. Trid ghalhekk li din il-Qorti ssib li I-
konvenju tilef is-sahha tieghu u li I-partijiet jitgieghdu fil-
gaghda li kienu fiha gabel ma ffirmawh;

! Pagg. 188 — 196 tal-process
2 Pagg. 197 sa 203 tal-process

lIli ghal din I-azzjoni, VPL lagghet billi, b’'mod preliminari,
galet li I-azzjoni attrici saret gabel waqtha, u dan ghaliex I-
awtorita’ kompetenti ghadha gieghda tistharreg it-talba
ghall-hrug tal-permessi relativi ghall-izvilupp u ghalhekk
ma jistax jinghad li I-kundizzjoni li tahtha sar I-att tal-
konvenju waqghet; ukoll li l[-azzjoni attrici ma tiswiex
minhabba li hemm nuqgas ta’ rabta bejn il-kawzali tar-
Rikors Mahluf u t-talbiet fih. Fil-mertu, lagghet billi qalet li
meta s-siwi ta’ konvenju jintrabat ma’ kundizzjoni
maghmula favur ix-xerrej, ma jistax il-bejjiegh jingeda
unilateralment mill-imsemmija kundizzjoni biex jattakka s-
siwi tal-istess konvenju. Ziedet tghid li CSL tibni I-azzjoni
taghha fuq tifsira hazina ta’ wahda mill-kundizzjonijiet.
Minbarra dan, meta konvenju jkun maghmul taht
kundizzjonijiet, l-istess m’ghandhomx jitgiesu li naqsu hlief
jekk ikun cert li I-kundizzjonijiet ma jistghux isehhu aktar,
sa liema waqt il-konvenju jitgies li jkun ghadu jiswa, u dan
b’harsien tal-prin€ipju li ftehim maghmul skond il-ligi
ghandu s-sahha ta’ ligi bejn dawk li dahlu ghalih. Kull
stharrig li jsir dwar is-siwi tal-konvenju ghandu jsir
b’riferenza ghall-waqt li fih il-partijiet resqu biex jiffirmawh.
Hija tichad li b’xi mod nagset minn xi rabta li dahlet
ghaliha fl-imsemmi konvenju u tichad li CSL gatt talbitha
taghmel tajjeb ghal xi kumpens minhabba hlas ta’ taxxa
zejda;

lIli ghal dak li jirrigwarda |-fatti tal-kaz li jirrizultaw mill-atti
tal-kawza johrog li fit-23 ta’ Dicembru, 2003°, sar att ta’
konvenju li bis-sahha tieghu CSL intrabtet li tbiegh u
tittrasferixxi lil VPL bi¢¢a art maghrufa bhala “Tal-Lanzun”
fil-Mensija, limiti ta’ San Gwann (gabel limiti ta’ Birkirkara)
b’fac¢ata fuq Triq is-Santwarju, tal-kejl ta’ elf disa’ mija u
sitta u hamsin punt erbgha metri kwadri (1,956.4 m?), kif
suggetta ghar-rata taghha ta’ Lm 226.26* sub-¢ens kull
sena u ghal dejjem, u dan ghall-prezz ta’ miljun u mitt elf
lira Maltin (Lm 1,100,000)°, li minnhom dak inhar VPL
hallset akkont tal-prezz is-somma ta’ mitt elf lira Maltin
permezz ta’ cheque li kien igib id-data tas-27 ta’ Jannar,
2004, liema cheque kellu jinzamm ghal zmien ta’ sitt (6)

® Dok “CS1”, fpagg. 6 — 18 tal-process
4 Li jgibu €527.04 fi flus tal-lum
5 Li jgibu €2,562,310.70 fi flus tal-lum

gimghat min-nutar pubbliku li quddiemu sar I-imsemmi att
ta’ konvenju;

llli I-imsemmi konvenju kien maghmul taht il-kundizzjoni,
fost ohrajn, li (a) sa gheluq I-imsemmija sitt §imghat, ikunu
nhargu I-permessi shah ghall-izvilupp u VPL tkun kisbet
self minghand bank ghax-xiri tal-art®; (b) li CSL setghet,
fkull zmien matul hajjet il-konvenju, issib mod aktar
vantagguz li bih tassenja I-art lil VPL, sakemm dan ma
jkunx ta’ piz akbar lil VPL u bil-kunsens tal-istess VPL li
ma kellhiex izzommu bla raguni tajba’; (¢) li VPL setghet,
fkull zmien matul hajjet il-konvenju, issib mod aktar
vantagguz li bih tikseb I-art minghand CSL, sakemm dan
ma jkunx ta’ piz akbar ghal CSL u bil-kunsens tal-istess
CSL li ma kellhiex izzommu bla raguni tajba®; u (d) jekk
matul hajjet il-konvenju jkun hemm bdil fil-ligi jew fil-
prattika tad-Dipartiment tat-Taxxi Interni li jolgot il-gligh
taxxabbli ta’” CSL dwar il-prezz Ii bih hija kienet kisbet |-art
kollha, din ikollha I|-jedd li awtomatikament tohrod mill-
ftehim, wara li tikkonsulta ma’ VPL, jekk kemm-il darba
VPL ma taghzilx (fi zmien sittin jum) li terfa’ hi |-piz fiskali
zejjed li tkun garrbet CSL®. ll-konvenju kellu jaghlaq fi
zmien sitt (6) xhur minn dak inhar li jinhargu I-permessi
relativi ghall-izvilupp tal-art™;

[lli mid-dokumenti mehmuza mal-att tal-konvenju, kien
mahsub li fug I-art mertu tal-ftehim jinbena kumpless ta’
postijiet ta’ abitazzjoni u garages tant il-livell tat-trig u bi
tliet (3) sulari 'l fug minn wi¢c¢ it-triq li I-art tmiss maghha
(Triq is-Santwarju) u penthouses fuq l-oghla sular'. CSL
kienet ressget talba mal-Awtorita’ ta’ Malta dwar I-Ambjent
u I-lppjanar fApril tal-2000 ghal zvilupp (“outline
development permit”)* tal-imsemmija art*;

® Klawsola 1(a)

” Klawsola 4(i)

& Klawsola 4(ii)

® Klawsola 5

0 Klawsola 3

" Dokti “IR2” sa “IR7”, pag. 64 tal-process

12 Xhieda ta’ Ivor Robinich 17.1.2008, fpag. 70 tal-process
3 Dok fpagg. 50 — 1 tal-process

lIli Ottubru tal-2005, CSL ressqet talba ohra ghal zvilupp
(“full development permit”) differenti minn dik li kienet
originarjament ressqet f'April tal-2000;

i fLulju tal-2006, il-M.E.P.A. hardet Pjan Lokali ghal
Zvilupp li lagat I-inhawi fejn tinsab |-art mertu tal-konvenju.
Dan lagat |-gholi u I-ghamla ta’ bini li |-progett propost
minn CSL sata’ jinbena bih. Lagat ukoll il-progett kif
mahsub meta CSL kienet ressqet |I-ewwel talba taghha fl-
2000";

llli CSL baghtet ittra ufficjali lil VPL fl-20 ta’ Ottubru, 2006,
biex titlobha tersaq ghat-thassir tal-imsemmi konvenju
minhabba li whud mill-kundizzjonijiet li tahtu dak I-att kien
sar ma jistghux jitwettqu aktar'®;

llli fJannar tal-2007, CSL fethet din il-kawza. Fi Frar, VPL
ressqet talba ghall-hrug ta’ Mandat ta’ Inibizzjoni biex
izomm lil CSL milli b’xi mod tiddisponi minn, jew tbiegh, I-
art lil haddiehor. It-talba ntlagghet bis-sahha ta’ degriet
moghti fid-9 ta’ Marzu, 2007*";

i fit-23 ta’ April, 2007*%, il-M.E.P.A. baghtet tgharraf lil
CSL li ma laqghetx it-talba li din kienet ghamlet fl-2000
ghall-izvilupp tal-art. F’Gunju tal-2007 VPL fethet kawza™
kontra CSL biex titlob lill-Qorti tordna li CSL ma tehlisx
mill-art sakemm tingata’ din il-kawza ;

l1li Ottubru tal-2008, CSL baghtet ittra uffi¢jali lil VPL biex
tinterpellaha tghid jekk kemm-il darba kenitx lesta taghmel
tajjeb ghall-piz Zzejjed fiskali li hija (CSL) kellha tbati
minhabba bdil fil-ligi u li tibghatilha twediba fi Zzmien sittin
(60) jum kif miftiehem fil-hames klawsola tal-konvenju®.
VPL wegdbitha fl-affermattiv b’ittra uffi¢jali tal-5 ta’
Dicembru, 2008**. Minbarra dan, fl-10 ta’ Dicembru,
2008, VPL ressqget ittra ufficjali kontra CSL biex

* Xhieda tal-A.1.C. Edgar Caruana Montalto 17.4.2008, fpag. 100 — 1 tal-process

'3 Xhieda tal-A.l.C. Edgar Caruana Montalto 14.10.2008, fpagg. 150 — 1 tal-process
'® Dok “CS2”, fpag. 19 tal-process

" Rik. Nru. 225/07JRM

8 Dok “IR1”, fpag. 49 tal-process

¥ Rik. Nru. 639/07JZM

% Dok “JGA”, fpag. 185 tal-process

% Dok “JGB”, fpag. 186 tal-process

tinterpellaha tersaq ghall-pubblikazzjoni tal-kuntratt ta’ xiri-
u-bejgh skond il-konvenju, u dan minkejja li sa dak inhar
ma kinux ghadhom hargu |-permessi ghall-izvilupp tal-art
mertu tal-kaz?*;

[l I-Qorti tifthem li I-azzjoni attri¢i hija wahda fejn CSL trid
tinheles mir-rabta tal-konvenju li dahlet fih. Ir-raguni
migjuba ’l quddiem minn CSL ghal dan il-hsieb taghha hi li
xi kundizzjonijiet ewlenin u essenzjali li tanthom sar il-
konvenju ma jistghu qatt jidhlu fis-sehh. |-
konsiderazzjonijiet ta’ natura legali li trid taghmel biex
issib tarf ta’ din it-talba jduru man-natura tal-imsemmija
kundizzjonijiet u jekk huwiex minnu li dawn ma kenux
sejrin isehhu;

llli, min-naha taghha, VPL tilga’ ghal din l-azzjoni b’zewg

argumenti: l-ewwel wiehed hu li ma kienx minnu li I-
kundizzjonijiet ma kenux waqghu (tant hu hekk li I-ewwel
ecctezzjoni taghha hi li l-azzjoni tressqet qgabel il-waqt

ghaliex, sa ma nfethet il-kawza, ma kienx ghad hemm
decizjoni ahharija min-naha tal-awtorita’ kompetenti dwar
it-talba ghall-hrug tal-permessi ghall-izvilupp); it-tieni
wahda hi li, Pkull kaz, VPL kienet lesta tidhol ghax-xiri tal-
art ukoll jekk l-imsemmija kundizzjonijiet ma jitwettqux,
ghaliex dawn kienu kundizzjonijiet favur taghha u b’hekk
setghet tirrinunzja ghalihom;

[lli I-kundizzjonijiet fil-konvenju li CSL tghid li ma jistghux
aktar isehhu huma (i) dik dwar l-izvilupp li jista’ jsir, (ii) dik
dwar il-hrug tal-permessi relativi ghal dak l-izvilupp u (iii)
dik dwar I-effetti tal-bdil fil-ligi fuq I-ammont ta’ taxxa li hija
kien se’ jkollha thallas ghall-prezz li kienet hallset meta
kisbet I-art;

llli 1-Qorti hija tal-fehma [i, fis-sewwa, l-ewwel Zewg
kundizzjonijiet jistghu jitgiesu bhala kundizzjonijiet
sospensivi, filwaqt i t-tielet wahda hija kundizzjoni
rizoluttiva;

2 Dok “JGC”, fpag. 187 tal-process

lli I-ligi tfisser bhala sospensiva dik il-kundizzjoni i
taghmel l-ezistenza ta’ obbligazzjoni tiddependi minn
grajja li ghad trid tigri u li mhix zgura, b'mod Ii I-
obbligazzjoni ma tezistix gabel ma I-grajja ssehh®>. Min-
naha l-ohra, tkun rizoluttiva dik il-kundizzjoni li, meta tigri,
tholl I-obbligazzjoni u terga’ tqieghed il-haga fl-istess stat
bhallikieku I-obbligazzjoni ma kienet saret gatt®*;

lIli ghal dak li jirrigwarda I-kundizzjoni sospensiva, jinghad
li “durante la pendenza della condizione sospensiva Il
diritto che deriva dal negozio non e ancora nato, ma vi e
la possibilita® che esso nasca’®. Minbarra dan, kienet
obbligazzjoni taht kondizzjoni mista minhabba li kienet
tiddependi mir-rieda ta’ VPL u ta’ terz barrani ghan-
negozju li sehh (jigifieri |-M.E.P.A. dwar il-hrug tal-
permessi ghall-izvilupp, skond talba li riedet issir minn
CSL). Dwar din il-kundizzjoni tajjeb jinghad li I-konvenju
ma tax zmien sakemm kellha tigi fis-sehh (kemm hu hekk,
il-klawsola kienet tghid li I-konvenju jtul sa zmien sitt xhur
minn mindu jinhargu I-permessi shah ghall-izvilupp).
Ladarba hu hekk, dan igib Il-effett li I-kundizzjoni ma
titgiesx li ma sehhitx hlief meta hu zgur li I-grajja mhix
sejra tigri*®. Minbarra dan, jidher li z-zewg kundizzjonijiet
sospensivi kienu maghmula l-aktar fl-interess ta’ VPL.
Dan ifisser li s-setgha li tirrinunzja ghalihom kienet biss ta’
VPL u mhux ukoll ta’ CSL. Kien ghalhekk li fdan il-kaz
CSL kellha titlob id-dikjarazzjoni tal-Qorti li tghid li dawk il-
kundizzjonijiet zgur m’humiex ser jigru;

llli, min-naha l|-ohra, ghal dak li jirrigwarda I|-kundizzjoni
rizoluttiva, meta ssehh (u tkun dikjarata li sehhet il-
kundizzjoni rizoluttiva) I-hall tal-obbligazzjoni jmur lura
ghaz-zmien meta jkun sar il-ftehim, u jolgot ukoll lit-terzi*’.
[I-ligi trid ukoll li fejn kundizzjoni rizoluttiva tkun tghodd
ghall-kaz fejn wahda mill-partijiet tongos milli twettaq xi
rabta taghha mal-parti |-ohra, il-parti li lejha ma tkunx
twettget I-obbligazzjoni ghandha |-ghazla li titlob il-hall tal-
kuntratt jew li titlob I-ezekuzzjoni tal-obbligazzjoni jekk din

2 Art. 1063 tal-Kap 16

2 Art. 1066(1) tal-Kap 16

% A Torrente Manuale di Diritto Privato (9° Ediz. (1975), § 135-bis p 236 et. seq

% Art. 1057(2) tal-Kap 16

7 p.A. 23.5.1953 fil-kawza fl-ismijiet Falzon noe vs Micallef noe et (Kollez. Vol: XXXVILii.714)

tkun ghadha possibbli®®. Hemm fehmiet li jghidu li jistghu
jintalbou  z-zewg rimedji, jigifieri I-ezekuzzjoni tal-
obbligazzjoni u I-hall tal-kuntratt, wahda wara I|-ohra
wkoll?®;

lIli biex jista’ jinghad li tkun tassew sehhet il-kondizzjoni
rizoluttiva, jehtied dikjarazzjoni gudizzjarja f'dan is-sens,
sakemm il-ligi ma tghidx espressament xort'ohra. Id-
differenza wahdanija bejn il-patt kommissorju espress u
dak mifhum (art. 1068 tal-Kodi¢i Civili) hija dwar jekk il-
Qorti tistax taghti zmien lill-parti li tikser |-obbligazzjoni li
twettaq l-obbligazzjoni li tkun nagset twettaq. |zda r-rikors
ghall-Qorti huwa mehtieg dejjem, sakemm il-ligi ma tghidx
mod iehor;

lIli igward iz-zewg kundizzjonijiet sospensivi taht ezami, |-
Qorti ssib li huwa minnu, kif tghid VPL, li saz-zmien i
nfethet il-kawza |-pro¢ess ghall-hrug tal-permessi Kkif
magbula mill-partijiet fug l-att tal-konvenju kien ghadu
pendenti. Kemm hu hekk, i¢-¢ahda tal-permess tal-outline
development plan inghatat biss fApril tal-2004 (jigifieri
mal-erba’ xhur wara li nfethet din il-kawza). Mill-atti johrog
ukoll li sal-2008, I-perit imgabbad minn CSL kien ghadde;
fkorrispondenza biex it-talba sottomessa ghall-izvilupp
b’xi mod tintlaga™®. 12da huwa fatt ukoll li hekk kif fLulju
tal-2006 nhareg il-Pjan Lokali tal-1zvilupp ghall-inhawi fejn
kienet tinsab I|-art, deher ¢ar li dak l-izvilupp li |-partijiet
kellhom imhazzez fuq il-konvenju ma setax jitwettaq
ghaliex, ghall-angas fuq bi¢cca sewwa mill-art, |-aktar i
sata’ jittella’ kien bini ta’ zewg sulari;

i huwa minnu li VPL baghtet tghid lil CSL b’att
gudizzjarju li kienet lesta tersaq ghall-pubblikazzjoni tal-
kuntratt minkejja li I-permessi ma kenux ghadhom hargu.
|zda dan ma jfissirx li I-kundizzjoni kienet sejra ssehn,
imma biss li VPL kienet riedet tersaq ghall-kuntratt
dagslikieku dik il-kundizzjoni ma kenitx saret mill-bidu;

%% Art. 1069(1) tal-Kap 16
2 App. Civ. 19.1.1959 fil-kawza fl-ismijiet Scicluna vs Camilleri noe (Kollez. Vol: XLII1.i.55)
* Xhieda tal-A.I.C. E. Caruana Montalto 18.5.2009, fpagg. 180 — 1 tal-process

llli I-ghan tal-ewwel talba attrici huwa li ssib jekk huwiex
minnu jew le li |-kundizzjonijiet rilevanti ma kinux se’
jsehhu zgur. Minn dak Ili hareg mill-provi dwar il-
kundizzjonijiet sospensivi, jidher li fil-qaghda prezenti, dak
li kKien miftiehem ma kienx sejjer jintlahaq zgur;

llli dwar il-kundizzjoni rizolutiva, forsi |-kliem jiehu xejra
ohra. Fl-ewwel lok, il-Qorti ssib li kienet ftit anomala I-
imgiba ta’ CSL li, fOttubru tal-2008 (jigifieri madwar sena
w nofs wara li fethet din il-kawza, fejn gieghda tippretendi
li I-konvenju kien waga’ u tilef kull effett), baghtet ittra
uffi¢jali lil VPL biex tinterpellaha tiddikjara fi zmien sittin
jum jekk kenitx lesta taghmel tajjeb ghad-differenza fit-
taxxa dovuta. Ghal dak l|-att gudizzjarju, VPL wiegbet
minnufih b’att gudizzjarju iehor li kien jghid li hija kienet
lesta li terfa’ dak il-piz. Minbarra dan, VPL ghaddiet biex
fethet kawza biex titlob lil CSL tersaq ghall-kuntratt ta’
bejgh tal-art®";

lIli dan ifisser li, f'¢irkostanzi bhal dawn, ma jistax jinghad
li -imsemmija kundizzjoni rizoluttiva giet fis-sehh, ghaliex
il-klawsola 5 tal-konvenju kienet tghid li I-konvenju kien
awtomatikament rexiss jekk kemme-il darba biss VPL
kienet tonqos li tac¢etta li terfa’ |-piz tat-taxxa zejda li CSL
kienet batiet. Ghalhekk, fuq is-sahha ta’ dawn il-fatti, |-
Qorti ma ssibx li CSL ghandha ragun tghid li I-konvenju
waga’ fdak |i jirrigwarda |-imsemmija klawsola numru
hamsa (5) tal-konveniju;

[lli, madankollu u minkejja dak kollu li ssemma hawn fuq,
inhalget ¢irkostanza li I-Qorti saret taf biha biss fDicembru
tal-2012 u li ma tistax ma taffettwax I-ezitu tal-kwestjoni
kollha. Jidher li fl-14 ta’ Dicembru tal-2011%, il-partijiet
resqu fuq att nutarili pubbliku ta’ transazzjoni li tolgot il-
kwestjonijiet taghhom fkull kawza i kellhom pendenti
dwar din l-art quddiem dawn il-Qrati. Fost |-ohrajn, il-
partijiet gablu li jtemmu u jirrexxindu I-konvenju mertu tal-
kaz, u dan tant il-patti u I-kundizzjonijiet hemm miftehma;

% Rik. Nru. 70/09MCH ¢eduta fit-3.12.2012
2 Ara pagg. 219 sa 227 tal-process

lIli SCL intrabtet li ¢¢edi din il-kawza. Madankollu, ghal
ragunijiet li ma gewx sewwa mfissra, dan ma sarx. L-
avukat difensur taghha, minkejja r-rikjam tal-Qorti u tal-
avukat ta’ VPL, sahqet li tinghata s-sentenza. lzda
ladarba ngibdet I-attenzjoni tal-Qorti ghall-imsemmi att
pubbliku, u minkejja li I-partijiet ma talbuhiex biex taghti
sentenza li timplimenta |-ftehim tat-transazzjoni, hija sejra
tqis dak li I-partijiet ftiehmu u tapplikah safejn ghadu
mehtieg li jsir hekk;

lIli fdan ir-rigward il-Qorti tgis ukoll li I-kuntratt kien wiehed
ta’ transazzjoni, imhares bl-artikolu 1718 tal-Kodici Civili, u
ghalhekk bhala tali jrid ikun marbut mal-kwestjoni i
wasslet lill-partijiet jersqu ghalih. Dan jinghad ghaliex |-
oggett ta’ transazzjoni hu I-litigazzjoni jew kwestjoni
dibattuta — kemm fkawza attwali u kif ukoll jekk fkawza

imminenti®** — i I-partijiet iridu jeliminaw billi jaghmlu
koncéessjonijiet recCipro¢i permezz tas-sagrificéju tal-
pretensjonijiet opposti**. B’dan i Il-istess ftehim ta’

transazzjoni jrid ikun tabilfors jolgot l-oggett li dwaru I-
partijiet kellhom nuqqas ta’ gbil, u ghalhekk dak il-ftehim
ma jkun transazzjoni xejn jekk kemme-il darba [-partijiet
idahhlu fih aspetti li dwarhom ma kien hemm I-ebda
kwestjoni bejniethom?®. Mela, fil-fehma tal-Qorti, |-ftehim
mahluq bil-kuntratt bejn il-partijiet f'din il-kawza jrid jitgies
fil-gafas tal-kwestjoni li kien hemm, u dan ghaliex huma
nfushom ippremettew i r-raguni li ghaliha resqu ghalih
kien il-hsieb li jittransigu |-pendenzi mahluga bil-proceduri
gudizzjarji kollha li kien hemm bejniethom. Hekk ukoll
jista’ jinghad i fejn wahda mill-partijiet semplicement
ic¢edi I-armi u taccetta li toqghod biss ghall-pretensjonijiet
tal-parti |-ohra, dik ma tkunx transazzjoni izda rinunzja
ghall-jedd®. Fil-kaz tal-lum, ma jidher li I-ebda wahda
mill-kontraenti ma hadet atteggament ta’ rinunzja;

llli dan ifisser li bl-imsemmi kuntratt, il-mertu tal-kawza tal-
lum jinsab ezawrit, ghalkemm f'sens li huwa favur it-tezi
ta’ CSL ghaliex |I-ghan mistenni f'din il-kawza ntlahaq fil-

% p.A. 28.6.1962 fil-kawza fl-ismijiet Chircop vs Drago (Kollez. Vol: XLVL.ii.668)

% App. Inf. 13.2.2009 fil-kawza fl-ismijiet Unpaused Company Ltd vs Horos Ltd

* App. Civ. 5.10.2001 fil-kawza fl-ismijiet Patiniott et vs Cini et (Kollez. Vol : LXXXV.ii.665)

% Ara Mag. (Gh) AE 24.11.2009 fil-kawza fl-ismijiet Scicluna Enterprise (Gozo) Ltd vs Michael
Cini et (appellata)

kuntratt ta’ transazzjoni. Fl-imsemmi kuntratt, il-partijiet
iddikjaraw ukoll li huma ma kellhom I-ebda pretensjoni
ohra kontra xulxin safejn tolqot I-art mertu tal-kaz. Kien
hemm ukoll ftehim dwar I-ispejjez tal-kawzi u minn min
kellhom jithallsu;

llli 1-Qorti tgis ukoll li VPL zammet mar-rabta taghha fl-
imsemmi kuntratt u ¢ediet il-kawza miftuha minnha kontra
CSL sewwasew biex tordna lil CSL tersaq ghall-
pubblikazzjoni tal-kuntratt definittiv dwar I-art mertu tal-
konvenju. Ghalhekk, langas jista’ jinghad li VPL ghadha
b’xi mod tqis li I-konvenju ghadu aktar fis-sehh jew i I-
kundizzjonijiet partikolari tal-konvenju msemmija minn
CSL ghadhom jistghu, b’xi mod, isehhu;

Ghal dawn ir-ragunijiet il-Qorti gieghda taqgta’ u tiddeciedi
I-kawza billi:

Tiddikjara li I-mertu tat-talbiet attrici huwa ezawrit bis-
sahha tal-kuntratt pubbliku tal-14 ta’ Di¢embru, elfejn u
hdax (2011) fl-atti tan-Nutar Peter Carbonaro, u dan billi I-
partijiet ftiehmu li jtemmu u jirexxindu |-effetti kollha tal-att
ta’ konvenju maghmul bejniethom fit-23 ta’ Dicembru,
2003, dwar l-art maghrufa “Tal-Lanzun”, fil-Mensija, limiti
ta’ San Gwann; u

Tordna li, skond kif magbul mill-partijiet fugq l-imsemmi

kuntratt pubbliku, kull parti thallas I-ispejjez taghha fil-
kawza.

